
جس نے ظہر سے پہلے اور ظہر کے بعد چار رکعتیں پڑھنے کی
پابندی کی، اللہ اس پر جہنم کی آگ حرام کر دے گا۔

ام حبیبہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”جس نے ظہر سے پہلے اور ظہر کے بعد
چار رکعتیں پڑھنے کی پابندی کی، اللہ اس پر جہنم کی آگ حرام کر دے گا“۔

[صحیح] [اسے ابنِ ماجہ نے روایت کیا ہے۔ - اسے امام ترمذی نے روایت کیا ہے۔ - اسے امام نسائی نے روایت کیا ہے۔ - اسے امام
ابو داؤد نے روایت کیا ہے۔ - اسے امام احمد نے روایت کیا ہے۔]

حدیث کا مفہوم: ”جس نے ظہر سے پہلے چار رکعتیں پڑھنے کی پابندی کی“ یعنی جو ظہر سے پہلے پابندی کے
ساتھ ہمیشہ چار رکعتیں پڑھتا رہا۔ ”اور ظہر کے بعد چار رکعات“ یعنی نماز ظہر کے بعد بھی چار رکعت ہمیشہ
پڑھتا رہا۔ ”اللہ اس پر جہنم کی آگ حرام کر دے گا“ یعنی یہ اس کا بدلہ ہے کہ اللہ تعالی جہنم میں اس کا
داخلہ روک دے گا۔ ایک دوسری روایت میں ہے کہ: ”اللہ اس کے گوشت کو جہنم کی آگ پر حرام کر دے گا"۔ ایک
اور روایت میں ہے کہ: "اسے جہنم کی آگ نہیں چھوئے گی“۔ ام حبیبہ رضی اللہ عنہا سے مروی حدیث میں آگ
کے حرام کر دیے جانے کا بیان ہے۔ چنانچہ آگ نہ تو اس شخص کو چھوئے گی اور نہ ہی اس کے قریب جائے گی۔
جب بندہ نماز ظہر سے پہلے چار رکعت اور اس کے بعد چار رکعت کو پابندی کے ساتھ پڑھے تو اللہ تعالی اپنے فضل

کے ساتھ اسے جہنم میں جانے سے روک لے گا۔

